
Shri NatarajahridayabhAvana Saptakam

శ్రీనటరాజహృదయభావనాసప్తకమ్
Document Information

Text title : naTarAjahRRidayabhAvanAsaptakam

File name : naTarAjahRRidayabhAvanAsaptakam.itx

Category : saptaka, shiva

Location : doc_shiva

Transliterated by : Sivakumar Thyagarajan shivakumar24 at gmail.com

Proofread by : Sivakumar Thyagarajan, PSA Easwaran

Description-comments : Natarajastavamanjari print page 101

Latest update : November 6, 2016

Send corrections to : sanskrit at cheerful dot c om

This text is prepared by volunteers and is to be used for personal study and research. The

file is not to be copied or reposted without permission, for promotion of any website or

individuals or for commercial purpose.

Please help to maintain respect for volunteer spirit.

Please note that proofreading is done using Devanagari version and other language/scripts

are generated using sanscript.

September 17, 2023

sanskritdocuments.org



Shri NatarajahridayabhAvana Saptakam

శ్రీనటరాజహృదయభావనాసప్తకమ్

ఓం శ్రీగణేశాయ  నమః ।
కామశాసనమాశ్రితార్తినివారణైకధురన్ధరం  
పాకశాసనపూర్వలేఖగణైః  సమర్చితపాదుకమ్ ।
వ్యాఘ్రపాదఫణీశ్వరాదిమునీశసంఘనిషేవితం
చిత్సభేశమహర్నిశం హృది భావయామి కృపాకరమ్ ॥ ౧॥
యక్షరాక్షసదానవోరగకిన్నరాదిభిరన్వహం
భక్తిపూర్వకమత్యుదారసుగీతవైభవశాలినమ్  ।
చణ్డికాముఖపద్మవారిజబాన్ధవం   విభుమవ్యయం
చిత్సభేశమహర్నిశం హృది భావయామి కృపాకరమ్ ॥౨॥
కాలపాశనిపీడితం మునిబాలకం స్వపదార్చకం
హ్యగ్రగణ్యమశేషభక్తజనౌఘకస్య  సదీడితమ్ ।
రక్షితుం సహసావతీర్య జఘాన యచ్ఛమనం చ తం
చిత్సభేశమహర్నిశం హృది భావయామి కృపాకరమ్ ॥ ౩॥
భీకరోదకపూరకైర్భువమర్ణవీకరణోద్యతాం 
స్వర్ధునీమభిమానినీమతిదుశ్చరేణ  సమాధినా ।
తోషితస్తు భగీరథేన దధారయో శిరసా చ తం
చిత్సభేశమహర్నిశం హృది భావయామి కృపాకరమ్ ॥ ౪॥
యోగినః సనకాదయోమునిపుంగవా విమలాశయాః
దక్షిణాభిముఖం గురుం సముపాస్య యం శివమాదరత్ ।
సిద్ధిమాపురనూపమాంతమనన్యభావయుతస్త్వహం
చిత్సభేశమహర్నిశం హృది భావయామి కృపాకరమ్ ॥ ౫॥
క్షీరసాగరమన్థనోద్భవకాలకూటమహావిషం
నిగ్రహీతుమశక్యమన్యసురాసురైరపిబోఽర్థితః    ।
రక్షతి స్మ జగత్త్రయం  సవిలాసమేవ నిపీయ తం

చిత్సభేశమహర్నిశం హృది భావయామి కృపాకరమ్ ॥౬॥
సర్వదేవమయం యమేవ భజన్తి వైదికసత్తమాః
జ్ఞానకర్మవిబోధకాః  సకలాగమాః శ్రుతిపూర్వకాః  ।
ఆహురేవ యమీశమాదరతశ్చ తం సకలేశ్వరం
చిత్సభేశమహర్నిశం హృది భావయామి కృపాకరమ్ ॥ ౭॥
॥ ఇతి శివమ్ ॥

